
LAWRKHAWM
 Ni 10.10.2025 khan
RD Department leh
SELCO Foundation-te
hmalaknain RD&AD Min-
ister Prof. Lalnilawma
chuan DRDO Confer-
ence Hall, Saitualah
loneitu 21 hnenah solar
powered sprayer a hlan.
 Ni 17.10.2025 khan
Khawzawl Electric Veng
YMA Hall-ah MLSA leh
AMEWR  \angkawp
chuan hmeichhia VC
member-te tan ‘Special
Campaign on Schemes
of NALSA and Capacity
Building & Leadership
Training for Elected
Women Representatives
of Khawzawl District’ an
buatsaih a, Khawzawl
DC Pu K. Vanlal\hiana
chu Khuallian niin,
Gauhati High Court,
Aizawl Bench Jt. Regis-
trar Pi Cacy Malsawm-
tluangi chu Khual zah-
awm a ni.
 October thla chhung
khan Tuipui Ferry-a Lei
dawhna tur leh Aizawl-a
Gas Station bunna atana
ram lak tur chungchang-ah
SIRD&PR chuan a hmunah
kalin SIA neih a ni. (Phek 2-na-ah zawmna)

RD&A Minister-in DPRC, Hnahthial
District Building sak thar hawng
Rural Development & Administration Department Minister, Prof.

Lalnilawma chuan ni 9.10.2025 khan Hnahthial-a District Panchayat
Resource Centre (DPRC) building, Electric Veng, Rallangtlanga sak chu a
hawng a. Bialtu MLA, Pu Jeje Lalpekhlua chuan \awiawmin, DC, Pi
K.Vanlalruati kaihhruaina hnuaiah hawnna programme hman nghal a ni.

SIRDPR Mizoram
sirdpr_mizoram
SIRD&PR Mizoram

Prof. Lalnilawma chuan
District thar pathum zingah Hnahthial
District chu DPRC building hawn
hmasak berna niin bialtu MLA
hmalakna zar a nih thu a sawi a. Tuna
DPRC chu kum 2001 a SIRD duan a
nih atanga hmalakna zinga pakhat a
nih thu leh he building hi a bikin
Village Council te tana duan a nih
thu a sawi a. Building tam tak hi a
nihna turah hman a nih loh thin thu
tarlangin chu chu sawrkar mai ni lovin
mipuite sum awmze nei lova luan ral
tirna a ni a ti a. He building hi VC te
tan a bika training center a nihna
angin VC te pawh training a awm
apiangin intuai tharna angah ngaiin
kal zel turin a chah bawk.

VC-te tan Sawrkar hmalakna
thar hrang hrang kalpui dan training-

na hmun tur a nihna angin trainees te
chu a ngaithlatu ni ngawt lova, kan
thil zirte khawtlang inrelbawlna tan,
a taka hmang tangkai zel turin a chah
bawk a ni. VC te chu a enkawltu tak
tak turte an nih avangin building vawn
that kawngah pawh hma lo la
chhunzawm zel turin chah nghal a ni.

Bialtu MLA, Pu Jeje
Lalpekhlua chuan building thar hawn
chu hman tangkai thiam a \ul thu
sawiin, chumi tur chuan VC leh
khawtlang hruaitute ah a innghat nasa
hle a ni a ti a. Mahni ringawt ni lo,
khawtlang leh District hmangaihna
thinlung nen hnathawhna engkimah
theihtawp chhuah \heuh turin
kalkhawm, khawtlang hruaitute leh
sawrkar hnathawkte chu a ngen a ni.
Thawhhona

  Editorial :

Kangmei tichhuak lo turin
fimkhur i la

Furpui kan hmang zova, ruahtui
tla a tlem \anin, khua a lo \hal chho leh
\an dawn ta reng mai a, khawro lai hian
kan chenna In leh kan ram ngaw te a
kang chhe fo \hin a. Nunna hlu tak
kangmei avanga chan kan awm fo mai
bawk. Chuvangin mitin kan fimkhur a
pawimawh hle a ni.

Kum tinin kangmei avanga nunna
hlu tak chan kan awm mai bakah In leh
lo, hah tak leh sum leh pai tam tak senga
kan sak leh kan bungrua te a kang chhe
fo \hin a ni. Hei mai bakah hian Ramsa-
te chenna leh Boruak thianghlim min pe
tu Thing leh Mau te nasak takin a kang
chhe \hin bawk a. Chuvangin, heng
kangmei laka kan fihlim theih nan mi tin
kan fimkhur a ngai a ni.

Kangmei laka chhiatna leh nunna
hial chan kan awmloh nan kangmei
tichhuak lo tura kangmei tichhuak thei
lakah kan fimkhur a, kan inzirtir \hat a
pawimawh hle a ni.

VC-te pawhin kan huamchhung
\heuhah Kangmei avanga chhiatna leh
harsatna kan tawh loh nan mipuite kan
zirtir a, tlawmngai pawl leh sawrkar nen
\angho a hma kan lak a ngai a. Kan
huamchhunga ram, thing leh mau te a kan
loh nan leh In leh lo chan a, nunna hial
chan kan awmloh nan inkaihhruaina leh
Dan zawm tura mipuite kan hrilhhriat
bakah, kan theihna zawn \heuhah hma
kan lak a pawimawh tak zet zet a ni.

Kangmei avanga harsatna hrang
hrang - nunna chan, In leh lo leh thing
leh mauah te kan tawh loh nan i fimkhur
tlang ang u.

(phek 1-na ami chhunzawmna)
RD&A Minister-in DPRC, Hnahthial

District Building sak thar hawng

........
\ha nen Hnahthial hmasawn nan \an lakpui \heuh turin he
DRPC hawnna chhimtute chu a sawm nghal bawk a ni.

Techincal Report, Er. LT. Lalrinmawia, Executive
Engineer, LAD hnen atanga ngaihthlak niin DPRC building
technical report kimchang a hnuai ami ang hian tarlan a ni.

I. OFFICE BUILDING:
Name of work : Construction of DPRC Office Building

at Hnahthial
Estimate amount : Rs. 100 lakh
Issue of L.O.A. : Dt.26.09.2023
Contractor : Zothan Consultancy Services,

Luangmual, Aizawl
Floor area : 286.87 sqm.

Office Building-ah hian Conference Room - 1,
Office Room-4 leh Toilet- 6 te dah a ni.

II. HOSTEL BUILDING:
Name of work : Construction of DPRC Hostel Building

at Hnahthial
Estimate amount : Rs. 100 lakh
Issue of L.O.A. : Dt.26.09.2023
Contractor : Zothan Consultancy Services,

Luangmual, Aizawl
Floor area : 277.11 sqm.

Hostel Building-ah hian Room paruk (6) leh Choka
pakhat (1) a awm a. Room tinah khum pahnih (2) zel dah a
nih bakah room tinah hian Toilet dah vek a ni bawk.

DPRC, Hnahthial District building sak thar hawnna
inkhawm hi Pu Chuauhnuna, LAD Director chuan lawmthu
sawiin a khar a ni.

National Rural Livelihood Mission (NRLM) hnuaia
AGEY hmanga Self Help Group (SHG) ten Lirthei an leite
an hman \angkai dan leh chhawr \angkai dan endikna “Pro-
cess Evaluation of AGEY Implementation in Mizoram”
chu SIRD&PR Mizoram chu endik tura ruat an nih angin,
Associate Professor/Core Faculty leh Staff-ten Mizoram
chhunga RD Block 12 - Sangau, Bilkhawthlir, Thingdawl,
Siaha, Tipa, Serchhip, East Lungdar, West Phaileng,
Zawlnuam Kawrtethawveng, Ngopa leh Khawzawl-ah te
October thla chhung khan an nei a ni.

Evaluation of AGEY Implementa-
tion in Mizoram neih a ni

Ni 7.10.2025 khan Lunglei District  DISHA
chu Chairman, MP (Lok Sabha) Pu Richard Vanlal-
hmangaiha hovin Lunglei DC Conference Hall-ah
an \hukhawm.

Siaha District DISHA meeting 8.10.2025
khan District Rural Resource Centre, DRDO, Siaha-
ah Lok Sabha MP Pu Richard Vanlalhmangaiha,
Chairman hova neih a ni.

Ni 9.10.2025 khan Lawngtlai District
DISHA chu an Chairman, Pu Richard Vanlalhma-
ngaiha, MP (Lok Sabha) hovin DC Conference
Hall-ah an \hukhawm bawk.

Ni 10.10.2025 khan DRDO Conference
Hall, Hnahthialah Lok Sabha MP, Pu Richard
Vanlalhmangaiha kaihruaiin Hnahthial District
DISHA Committee neih a ni.

Ni 13.10.2025 khan P&PI Conference Hall-
ah DISHA Committee, Aizawl District chu Chair-
man, MP(LS) Pu Richard Vanlalhmangaiha
kaihhruaina hnuaiah an \hukhawm leh bawk.

District hrang hrang DISHA Committee \hukhawm

Ni 14.10.2025 khan Serchhip District
DISHA chu an Chairman, Pu Richard Vanlalhma-
ngaiha, MP (Lok Sabha) hovin Serchhip DC Meet-
ing Hall-ah an \hukhawm.

Ni 15.10.2025 khan Saitual District DISHA
chu an Chairman, Pu Richard Vanlalhmangaiha,
MP (Lok Sabha) kaihhruainain DC Conference
Hall, Saitualah an \hukhawm.

Ni 16.10.2025 khan Khawzawl District
DISHA chu Chairman, Pu Richard Vanlalhma-
ngaiha, MP (Lok Sabha) kaihhruainain DC Con-
ference Hall, Khawzawlah an \hukhawm.

Ni 17.10.2025 khan Champhai District
DISHA chu Chairman, Pu Richard Vanlalhma-
ngaiha, MP (Lok Sabha) kaihhruainain DC Con-
ference Hall, Champhaiah an \hukhawm.

District Development Coordination &
Monitoring Committee (DISHA)-ah hian Depart-
ment hrang hrang hnuaia Centrally Sponsored
Scheme (CSS) hmalakna hrang hrangte chipchiar
taka thlirho a ni.

(phek lehlamah zawmna)

Tunlai Khawvelah Internet kan hmang \angkai em em tawh a. Khawpuiah chauh ni lo, Thingtlang
lam thleng pawhin nasa takin min luhchilh tawh a, a naupang ber a\anga a upa ber thlengin kan hmelhriatin
kan hmang thiam em em tawh a. Eng nge maw chenah khawsak a ti awlsamin a tih hahdam pawh ti i la
kan sawi sual tam awm lo ve. Chutihrual chuan hmang thiam tawk lo leh pawi khawih nana lo hmang
tawk an awm \hin a, heng a tam zawk hi chu kan sual hrim hrim vang pawh ni lovin zirtirna mumal dawn
loh vangte pawh a tih theih a. Mahni in lum a\angin kan duh ang angin kan hmang a, mi pawite kan lo
sawi palh em tih pawh ngaihtuah lovin kan duh duh kan auchhuahpui a, chutihrual chuan mi \henkhat mi
bum tum hrim hrim leh hlawkna hmuh theihna tura pawisak em em pawh nei lova lo hmang sual tawk
lah an bang lo. Chuvang chuan tun \uma kan thuziak ah hi chuan Internet hmanga inbumna chungchangte
leh a hman dan dik tawitein kan zirho dawn a ni.

Cyber Crime kan tih mai hi Mizo \awnga
han dah mai a harsa viau mai a, a sawifiah theih
dan berah chuan Internet emaw Computer emaw
hmanga  dan kalha thil kan tih hrim hrim hi a huam
thei ang a, a thupui hi a zau thei viau a, nimahsela
tun \um bikah hi chuan Mizorama harsatna kan lo
tawh \hinte entirnana hmangin kan zirho dawn a ni.
Kan sawi tak ang hian Cyber Crime tih ringawt hi
tam tak a awm thei a, tun \umah chuan Mizoram
bika harsatna kan lo tawh \hinte leh case hial an lo
file tawhte entirnana hmangin kan zirho dawn a ni.

Cyber Crime chi hrang hrangte:
1. Financial Fraud: Hei hi tun dinhmunah

chuan Mizorama case kan neih tam ber leh hluar
ber a ni a. Internet leh Computer hmanga mi bum
a, chutia Sum leh pai hlawkna an hmuh theihna
tura inbumna chi hrang hrang sawina a ni. Loan
emaw, Business Sites, Card Scamming, Online
Payment Scamming kan tih ang hi a huam thei a,
tam tak an lo in bum tawh thin a, he thilah hian
fimkhur a ngai hle a ni.

2. Copy Right Infringement: A neitute
phalna lova mi Hla emaw, Videos emaw lo hman
a, sum lakluh nan emaw, a neitu phalna lova lo
thehdarh ang hi hi a huam thei ang. Hei hi thil serious
tak mai a ni a, mi sumdawna thleng nghawng thei a
nih avangin fimkhur pawh a ngai hle a. Kan tum
vang reng ni lo pawhin he thil hi kan lo ti palh thei
a ni tih hre reng ila, fimkhur takin kan thil thawn
turte ngaihtuah hmasa thin ila.

3. False Rumor: Thu belhchian dawl lo leh
dawt thu lo thehdarh te, lo post darh te, lo forward

te a huam thei ang. Hei pawh hi tunlaia Social Media
kan hman thiam loh tilang chiang em em tu pakhat
niin a hriat theih a. Facebook leh Whatsapp
kaltlanga kan thu post leh thawn darh te hi thudik
belhchian dawn tak a ni em tih pawh ngaihtuah
hman lova lo thehdarh chiam chiam ching kan awm
thin. Sim hmak a tha a ni. Kan thu post leh thawn
darh reng reng hi thudik belhchian dawl tak a ni tur
a ni a. Kan hrechiang lo emaw a nih chuan post loh
ngam mai kha kan tih tur ni awm zawk tak a ni.

 4. Identity Theft: Phalna la lova mi Nihna
(Identity) hrang hrang entirnan Birthday, Thlalak,
Address, Adhaar, Pancard, ATM Card leh a
number, leh a dangte an phalna lova lo hmansak a,
thil sual tih nana lo hman ni a huam thei ang. Heng
pawh hi Mizoramah a hluar chho tan hle a, mi nihna
hmanga midang lo bum duh maite an awm thin,
kan fimkhur tlan hle a ngai a ni.

5. Sexual Harassment:  Social Media
kaltlanga Mipat hmeichhiatna lam kaihhnawiha
inbumna leh intihmualphona lam a kawk a, hei hi
Mizoramah hian case tam tak a awm tawh thin a ni.
Internet hmang thiam lo leh hmang sual tam tak an
lo awm tawh thin a, pawisa chawi tir leh man hial
tawk te pawh an lo awm tawh thin a ni.

Heng kan sawi bakah hian sawi tur dang a la
tam a, entirnan Social Media Harassment (Social
Media kaltlanga mi vau) te, Child Pornography
(Hursualna lam hawia naupang lo chhawnchaih) te,
Hacking (Mi account lo tih chingpen sak leh tihchhiat
sak) kan tih te leh tam tak a la huam thei awm e. Tun
tum atan chuan hengho hi

Cyber Crime
K. Lalremruata,

Faculty (PA), ETC, Pukpui, Lunglei

(phek lehlam ami chhunzawmna)

duhtawk phawt ta ila, a dawt lehah chuan harsatna
kan lo tawk palh a nih pawha hma lak theih dan
kawng tawi tein han tarlang dawn ila.

Harsatna kan lo tawk palh a nih chuan
Chutia Mizoramah ngei pawh a lo hluar tak

viau avang chuan harsatna tawk pawh an pung chho
ve zel lo thei lova. Mi tin mai hi engtik lai pawhin
harsatna tawk thei dinhmunah kan ding vek a ni.
Chutiang a nih avang chuan a hmalak dan kawng
pawh tawi tein han tarlang ve dawn ila. Mizoramah
Kum 2014 khan Police Department hnuaia branch
pakhat CID an tih hnuaiah Cyber Crime Cell an
awm thin a. Chu chu Kum 2018 atang khan Branch
hranpa awm tharin Cyber Crime Police Station
(CCPS) ah hlankai a lo ni. Anni hmalakna hian
case tam tak an lo chingfel tawh thin a, harsatna
kan lo tawk palh a nih pawhin engtik lai pawhin
anni hi biak pawh theih reng an ni a, chak takin
hma an la thei reng a ni.

Eng nge Pawimawh
• Finfiahna (Evidence) a pawimawh a. A

bikin Online hmanga sumdawngte kan indawr dawn
a nih reng rengin kan inbiakna hnuhma te lo dahthat
zel hi a him ber a. Tunlai tawng takin Screenshots,
Screen Record leh Voice Record - Kan inbiakna,
kan thawnna, kan pekna leh adangte.

• Internet a kan luh reng rengin kan luhna
Link hrechiang ila. Eng link nge, engtikah nge kan
luh, site rintlak a ni em? tih chiang takin hrechiang
thei ila. Site rintlak leh kan hriatchian sa bak hi lut
tam lo ila a him ber a ni.

Dan bawhchhia hremna
Heng kan sawi tak hmanga dan kan lo

bawhchhia a nih chuan a hremna hi a namai lo
hlawm viau mai a. Dan leh hrai mumal tak hmanga
case hi register theih vek a ni a, kan fimkhur tlan
hle a ngai a ni. India ram bikah hian Kum 2000 ah
khan Information Technology Act a siam a, chu
dan chu Kum 2008 khan siam tha lehin vawiin
thleng hian chak taka hma lain an bawhzui mek zel
a ni. He Act hnuaiah hian Section hrang hrang awmin
dan an bawhchhiat dan a zirin in hrem theihna pawh
chi hrang hrang a awm a ni.

Hei bakah hian Cyber crime leh a
kaihhnawih chhui zui turin kan ramah hian hmalatu

Cyber Crime
hrang hrang an awm a, entirnan Indian Computer
Response Team (CERT-In) te, chu bakah chuan
Social Media kaltlanga naupang thlalak leh video
post te vil turin pawl chak tak National Centre for
Missing and Exploited Children te pawh din a ni
bawk a. He pawl chak tak hmalakna hian India ram
pumpuiah chak takin naupang chunga hlemhletnate,
hursualna lam hawia internet hmansualna chi hrang
hrangte chhui zui reng a ni a, chu an chhui zuina
atang chuan Mizorama kan Police Department
hnuaia Branch pakhat kan tarlan tak Cyber Crime
Police Station (CCPS) ah hian report chhui zui ngai
te an lo pe ve leh thin a. Vawiin thleng hian CCPS
hian report 4000 chuang zet mai an lo dawng tawh
a, he an report atang hian dan bawhchhia man
chhuah tawh engnge maw zat an awm a, chubakah
chhui zui lai eng ngemaw zat a la awm bawk a ni.

Mizorama case Registered tawh zat
A hnuaia table kan tarlanah hian Mizorama

case kan register tawh zat tharlam ber tarlan a ni a,
heng atang hian eng kawngah nge kan fimkhur zual
a ngaih pawh kan hmu thiam thei awm e:

Tlipna
Tichuan a tawpna’n hei hi hre reng ta i la,

thu diklo leh belhchian dawl lo chu eng hun leh
hmunah pawh ni se thehdarh loh tum i la, a bikin
Social Media hman hi kan  fimkhur a ngai lehzual
hle a. Mi pawi sawi theihna lam hawi chi a nih
tawh hrim hrim chuan sawi loh, post loh leh

Sl. 
No. 

Crime Head Case Registered 

1 Financial Fraud 70 

2 Copyright Infringement 4 

3 False Rumor 14 

4 Identity Theft 11 

5 Sexual Harassment 44 

6 Social Media 7 

7 Child Pornography 5 

8 Hacking 2 

9 Crimial Intimidations 2 

10 Others 4 

(phek 7-na ah chhunzawmna)

Ni 23.9.2025 - 10.10.2025 chhunga Training neihte

Trg. on General Orientation for Village Council
members of Zawlnuam RD Block (batch - I).

Inaugurated by Pu KC Zalena, BDO, Zawlnuam.
Course Director : Pu B. Lalpuia, Head Faculty,

DPRC, Mamit.

Trg. on General Orientation programme for Newly
Elected VC’s of Serchhip RD Block inaugurated
by DLAO(S)- Dr.  C. Vanlalchhanhimi @ DPRC,

Serchhip. Course Director : Pu Vanlalhruaia Ralte,
Head Faculty, DPRC, Serchhip.

General Orientation Programme for Elected
Representatives of Khawzawl RD Block @ BDO

Conf Hall, Khawzawl. Course Director : Pu K.
Vanlaldika, Head Faculty, DPRC, Lawngtlai.

General Orientation Programme for Elected
Representatives of Lunglei RD Block, Batch-2 @

DLAO Conf. Hall, Lunglei. Inaugurated by Pu
Beitlotha Nohro, DLAO, Lunglei. Course Director :

Pu K. David Lalthanmawia, Sr. Faculty, SPRC,
SIRD&PR.

Trg. on RD schemes for Rural Youth of
Bawngkawn Govt High School. Course Director :

Dr. MS Dawngliani, Associate Prof./Dr.
Lalhruaitluangi Sailo, Sr. Core Faculty, SIRD&PR.

Training on GIS based Planning and Monitoring of
MGNREGA Works at GP level using Yuktdhara at

DRDO Conference Hall, Tlangnuam. Course
Director : Er. C. Lalthlansanga, Core Faculty,

SIRD&PR.

Career Awareness batch-I @ SIRD&PR. Course
Director : Pu Lalchhandama Lailung, Sr. Core

Faculty, SIRD&PR.

Trg. on General Orientation for ER’s for Serchhip
RD Block Batch - II at DPRC Conf. Hall, Serchhip.

Course Director : Pu Vanlalhruaia Ralte, Head
Faculty, DPRC, Serchhip.

Saitual DC hovin DPRC
chungchangah \hukhawm

District Panchayat Resource Centre
(DPRC), Saitual District Supervision and Moni-
toring Committee Chairman, District Bawrhsap ni
bawk, Dr. Lalngura Tlau hoin a pisaah ni 25.9.2025
khan DPRC chungchangah \hutkhawmna neih a ni
a, a hmunah tlawhin a enfiah nghal bawk.

Dr. Lalngura Tlau chuan DPRC chu
Rashtriya Gram Swaraj Abhiyan (RGSA) scheme
hnuaia sak niin, LAD in an kengkawh a ni, a ti a.
VC inrelbawlna \ha leh langtlang zawk khawtlangin
an neih theih nana hmalakna a ni tih sawiin, DPRC-
ah hian VC member-te chu an riak lut thei dawn a,
training-te pawh an nei thei dawn a ni, a ti.

Saitual DC chuan DPRC satute chu an la
thawh zawh loh laite a ranglama zo turin a hrilh a, thla
tharah RD&A Minister hoa hawn theih beisei a ni.

CM hovin State Level DISHA
Committee \hukhawm
Sorkar laipui hmalakna hrang hrang state

chhunga kalpui dan ngaihtuah zuia, vilzuitu - State
Level DISHA Committee (Development Coordi-
nation and Monitoring Committee) chu ni 26.9.2025
khan an Chairman, Chief Minister Pu Lalduhoma
hovin Planning & Programme Implementation De-
partment Conference Hall-ah an \hukhawm.

Chief Minister chuan DISHA Committee chu
a hming put angin Sorkar laipuiin ram leh mipui
hmasawnna atana scheme hrang hrangte kalpui a nih
danah thawhhona "coordination" leh vilzuina "moni-
toring" a ken tel avangin department-te thawhho an
thiam a, a remchanna apianga thlun-zawmna (con-
vergence) kalpui a \ul thu a sawi a. Department hrang
hrangten an hnuaia scheme an kalpui danah chak
zawka hna an thawh tlan a \ul thu a sawi bawk.

Meeting-ah hian Sorkar laipuiin central
scheme sum hman dan leh inpek dan kalphung thlak
danglam a SNA-SPARSH hman a nih tak avanga
harsatna tawh dan te sawilan a ni a. Central scheme
kalpuitu department hrang hrangte dinhmun leh
harsatna an tawh dangte ngaihthlak a sawiho a ni.

State Level DISHA Committee ah hian Prof.
Lalnilawma, Minister, RD&A chu Co-Chairman
niin, RD Department Secretary chu Member Sec-
retary a ni a. Member-ah LS leh RS MP te bakah,
Pu T. Lalhlimpuia, MLA, Lunglei West Constitu-
ency, Pu Lalramliana Papuia, MLA, Lunglei South
constituency, Lt Col. Clement Lalhmingthanga,
MLA, Champhai South Constituency, Pi Baryl
Vanneihsangi, MLA, Aizawl south-Ill Constituency,
Pu K. Laldawngliana, MLA, Tuirial Constituency
leh Pu K. Hrahmo, MLA, Palak Constituency te,
Central Scheme kalpuitu sorkar department 30 bawr
hotute leh mimal leh tlawmngai pawl aiawh ruat
bikte an tel a ni.

comment ve loh hi a him ber a nih tih hi hre fo ila.
Tin mimal chanchin engkim tarlan loh a tha a, kan
chetvelna zawng zawng leh kan awm dan zawng
zawng pawh mi zawng zawng hmuh theih tura
thehdarh chiam chiam loh hi a him ber a ni.

Chubakah Online-ah mi rin ngawt loh a \ha
a, a bikin sumdawng thin leh thil lei tura mi kan
dawr dawn a nih reng rengin tute nge an nih tih
chiang takin hre chiang hmasa phawt ila a him ber
a ni. Kan mi hriat chiansa loh chu awm dun lai ngei
chuahin pawisa in pay mai tur a ni, Inbumna Pawisa
chhuak tawh lak let leh a harsa em em a ni tih hi hre
bawk ila. Sawi kim sen a ni lova, a pawimawh
berah chuan kan tawngkam leh kan chezia reng
reng hi ringtu nun nena inmawi ni thei fo sela,
tichuan harsatna tam tak chu kan pumpelh thei
neiina rinawm. Fimkhur tlang ila, insum hunah
insum hram hram tum ila a tha ange.

Cyber Crime
(phek 5-na ami chhunzawmna)

 RD Minister hovin meeting nei

Rural Development & Administration Min-
ister Prof. Lalnilawma chuan ni 1.10.2025 khan
West Phaileng Rural Developemnt Golden Jubillee
hmanpuiin BDO office sak thar chu a hawng nghal.

Prof. Lalnilawma chuan RD&A Depart-
ment-a lo thawk tawh zawng zawng a bikin, West
Phaileng RD Block Office tana rim taka thawktute,
mipui tana an inpekna avang leh Pathian hruainaa
West Phaileng RD Block-in Golden Jubilee a thleng
leh Office thar \ha tak an nei ta chu a lawmpui thu
a sawi a, Golden Jubillee hial kan lo thlen takah
hian thawktute chu mipui tana thawk kan nih angin,
hna thawk \ha tawk kan inti em tih chu mahni inzawt
turin a chah a.

Minister chuan RD Department hi mirethei
leh harsa zawk tana ding a nih angin, in sak \anpuina
lokal \hin pawh a dawng tur dik takin an dawng tur a
ni a, party mi leh sa induhsakna chi a ni lo a, \anpuina
hmu tur takin an hmuh chuan khua/vengin hma kan
sawn phah chu Sawrkar duh dan a ni a ti.

Pu Moses Ramdinthara, BDO, West
Phaileng chuan kalkhawmte lawmna thu a sawi a,
Golden Jubillee lawmna leh Office thar hawn
Pathian hnena hlanna Pastor Malsawmsangzuala,
PCI, West Phaileng Pastor Bial chuan a nei a. W.
Phaileng, RB Block-a BDO lo ni tawh te'n
thusawina hun an hmang bawk.

W.Phaileng BDO office sak thar hi Floor 4
a sak niin MGNREGA material component sum
atangin cheng nuai 211.11 senga sak a ni. Novem-

RD&A Minister-in W. Phaileng RD Block Golden Jubilee
hmanpuiin, BDO Office sak thar hawng

ber, 2023 ah sak tan niin, April, 2025 khan sak
zawh a ni. Building lenzawng hi 175 sqm a ni. W.
Phaileng RD Block hi kum 1974 ah hawn a ni a,
BDO 29 te'n thutchilh tawhin, tunah hian thawktu
40 an awm mek a ni.

RD&AD Minister Prof. Lalnilawma chuan
ni 10.10.2025 khan MLA fund hmanga sak Keifang
Leitanah Panchayat Bhawan a hawng.

Prof. Lalnilawma chuan Panchayat Bhawan
chu chhawng thuma sak tura ruahman a ni a, tun
dinhmunah chhawng khata sak niin, bul an \an tawh
a, tawpsan mai an tum loh thu a sawi a. Minister
chuan sawrkarin building tam tak a sa tawh \hin  a,
hmang \angkai tam tak an awm laiin hmang \angkai
lo leh dah awngrawp ta mai an awm \hin chu pawi
a tih thu a sawi bawk.

Minister chuan Panchayat Bhawan chu
khawtlang mipuiten a \angkai thei ang bera an hman
a beisei thu leh a mamawh apiangin an hman theih
nan duhsakna a hlan a, a enkawl leh thawm\hat
kawngah pawh sawrkar phut kher loa mawhphurna
la \hin turin kalkhawmte chu a chah nghal a ni.

He hun hi Pu H. Lalbiakthanga, VCP, Keifang
Leitan-in a kaihruai a, Elder Lalrinthara Chhangte-
in hunserh hmangin, Technical Report hi Pu V.
Laldinsanga, PD, DRDO hnen a\angin ngaihthlak a
niin, Pu Laldinthara, President, YMA, Keifang Leitan
Branch-in lawmthu sawina neiin hun a khar a ni.

Minister-in hawng


